
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak  10-22/PES-00160 galdera egin du, eta bertan zenbait argibide eskatu ditu, Nafarroako Arartekoak N-121-A errepideko seinaleei buruz egindako gomendioak direla-eta. Hona Nafarroako Gobernuko Lurralde Kohesiorako kontseilari Bernardo Ciriza Pérez jaunak horretaz eman beharreko informazioa:
A, B eta C puntuei dagokienez, gomendioak behar bezala bete dira departamentuak errepide horretan egindako jarduketetan. 
D atalari dagokionez, Herri Lanetako zuzendari nagusi Ignacio Nagore Laín jaunak 2018ko abenduaren 19an emandako 1134/2018 Ebazpenak dioenez, “errotuluetako Francia edo Frantzia/Francia aukerei buruz hau esan behar da:
	Otsailaren 28ko 5/2018 Foru Dekretuak irizpideak ezartzen ditu Nafarroako biziguneen izenak erabiltzeko eta haiek grafikoki adierazteko. Irizpideak finkatzen ditu arauaren eremu objektiboko izen ofizialak erabiltzeko, hau da, Nafarroako biziguneen izen ofizialak, Nafarroako Toki Entitateen Erregistroan berariaz jasotakoak.  Beraz, Francia izenaren erabilera ez da foru dekretu horretan arautzen. 
	5/2018 Foru Dekretuaren 3. artikuluak hau ezartzen du: “Seinaleztapenaren arloan, Estatuak bere hartzen dituen nazioarteko arauekin bat jokatuko da”. 
	Estatuko errepideen araudi teknikoa, seinaleei dagokienez, Errepideei buruzko Jarraibideko 8.1-IC Arauan dago (Seinale bertikalak), eta bertan honako hau ezartzen da: “Atzerriko herrien izenak gaztelania hutsean idatziko dira, gaztelaniazko izena baldin badute; eta bestela, beren herrialdeko hizkuntzan idatziko dira. Hala ere, herrialde mugakidearekin hitzarmena izanez gero, seinaleak hitzarmen horretan ezarritako moduan arautuko dira”. 
	Eskura dagoen dokumentazioa azterturik, ez da Frantziarekiko mugaz gaindiko hitzarmenik aurkitu bide seinaleei buruz. Beraz, analogiaz, deskribatutako arau orokorrari jarraituz, kasu honetan Francia izena erabili behar da”. 
Aurrekoa gorabehera, departamentua kasu hau aztertzen ari da. 
Hori guztia jakinarazten dut, Nafarroako Parlamentuko Erregelamenduaren 194. artikulua betez.

